5-ис кылаас

Кылаас таhынан ааҕыы уруога.
Павлова Пелагея Дмитриевна, 
Нам улууһун "И.Е. Винокуров аатынан Хатыҥ-Арыы орто 
үөрэхтээһин оскуолата" МБҮөТ саха тылын уонна литературатын учуутала.

Уруок темата: Ыт - киhи доҕоро (В.Е. Васильев - Харысхал «Туу-хаах» кэпсээнинэн)


Уруок сыала: Айымньы абылыыр эйгэтигэр сиэтэн киллэрии. Айымньы киhиэхэ дьайар күүhүн итэҕэтии. Айар-суруйар суолу тэлэйии.


Уруок технологията: педагогическай мастарыскыай


Уруок тэрилэ:


- Ыт ойууламмыт хартыыната эбэтэр оонньуур ыт;


- В.Е. Васильев - Харысхал мэтириэтэ;


- Ыкка анаан туруоруллубут пааматынньыктар хаартыскалара (Power Point);


- Yөрэнээччилэр ыт туhунан айар үлэлэрин көрүктэрэ: Гаврильева Аня «Мин ытым - Мээчик» кэпсээнэ (2007 с.), Старостина Сахалита «Мин ытым» хоhооно (2008 с.), Оконешников Айсен «Мин бастыҥ доҕорум» өйтөн суруйуута (2018 с.) 

Уруок технологическай картата 
	№
п/п
	Уруок этаптара
	Слайд № -рэ

	Учуутал дьайыыта
	Үөрэнээччи дьайыыта

	1
	2
	3
	4
	5

	1
	Уhугуннарыы.


	Слайд -1.

Ыт ойуута
	Ыйытыы: Бүгүн уруокка  туох туhунан кэпсэтэр эбиппитий? 
Уруок тематын эппэт. Уруок устата толкуйдуу олороллоругар сорудахтыыр
	Эппиэттииллэр: - Ыт.

	2
	Матырыйаалы кытта үлэ. 


	
	Сорудахтыыр: 
- Ыт туhунан бэйэбит санааларбытын этэбит.
Учуутал дуоскаҕа суруйан иһэр .

(Үчүгэй-куhаҕан өрүттэрин барытын киллэрэбит)
	Тылынан этэллэр: хорсун, харабыл, күүстээх, ытырыык, иңсэлээх...



	3
	Бастакы кэпсэтии
	
	Биир тылы талан ыт туhунан санаа үллэстэргэ ыҥырар.
	Талан ылбыт тылларынан сиэттэрэн ыт хаачыстыбатын арыйаллар. Холобур,
- Мин харабыл диэн тылы таллым. Ыт дьиэни, тэлгэhэни уонна дойду кыраныыссатын харабыллыыр. Итирик киhини дьиэтигэр чугаhаппат, билбэт киhитин тэлгэhэ5э киллэрбэт, кыраныыссаны уоран туораабыт үспүйүөнү тутар. Биhиги ыппыт ийэм иллэнэ суох кэмигэр кыра балтыбын харабыллыыр, саататар.

	4
	Талыы.


	Слайд - 2
В.Васильев - Харысхал мэтириэтэ
	1. Ыт туhунан ырыа-хоhоон истэбит дуу, кэпсээн ааҕабыт дуу? (Пед.мастарыскыайынан үөрэтии барыта оҕо баҕатыгар, талыытыгар тирэҕирэн барар.
2. Ыйытар: Суруйааччыны билэҕит дуо?
Кэпсээн аатын, хайа кинигэттэн ааҕыахтарын сөбүн этэр
(Сүүрбэһис үйэ кэпсээнньиттэрэ. Саха прозаиктарын антологията. Дь.,2000,  226с.)


Кэпсээни ааҕан биэрэр.
	Кэпсээни талаллар.
Эппиэттииллэр:

- Суох

	5
	Yөрэнээччи матырыйаалы кытта үлэтэ.
	
	Дуоскаҕа суруллубут тылларга болҕомто уурарга этэр. Туу-хаахха эрэ сыһыаннаах тыллары талан кылгас дакаастабыл суруйарга сорудахтыыр.
	Дуоскаттан Туу-хаахха сыhыаннаах дии санаабыт тылларын талаллар. Кылгас дакаастабыл суруйаллар. Холобур,
- Туу-хаах дьиннээх булчут ыт эбит. Кини хаhаайына үтүө булчут буолбутугар көмөлөспүт. Тайаҕы, эhэни эрдэттэн билэн, доҕорун Уйбааны сэрэтэр. Иккиэн биллиилээх булчут буолбуттар. Туу-хаахха атын булчуттар бэркэ ымсыыраллар эбит.



	6
	Дьүүллэhии.
	
	Сорудахтыыр:

- Дуоскаттан ыт мөлтөх, мөкү өрүттэрин көрдөрөр тыллары сотуҥ.

- Туу-хаахтан үөскээбит санаалары суруйуҥ
	Санаа атастаhыы түмүгэр дуоскаттан ыт мөлтөх, мөкү өрүттэрин көрдөрөр тыллары сотоллор. Туу-хаахтан үөскээбит саңа санаалары, тыллары эбии суруйаллар. 

Түмүктэрэ: Ыт - киhи доҕоро



	7
	Матырыйаалы кытта үлэ. 


	Слайд - 3

Учуутал ыйытыктара
	Талар ыйытыылар биэрэр:

-«Туу-хаах» кэпсээңңэ хаhааңңы кэм көстөрүй? Ол кэм алдьархайын сиhилии кэпсээ. 

-Туу-хаах оҕо эрдэҕинээҕиттэн тиhэх күннэригэр диэри уларыйан иhиитин кэтээн көр. Ханнык өрүтүн ордук болҕомтоҕо ылыаң этэй?

- Туу-хаах дьонугар тоҕо маннык бэриниилээҕий?

-Арай сэрии буолбатах буоллун?
- Туу-хаах өлөр тиhэх чааhыгар тугу санаабыта буолуой?

- Кэпсээнтэн хайа түгэни уруhуйдуоң этэй? Тоҕо?


	Сөбүлээбит ыйытыкка талан эппиэттииллэр.

	8
	Yлэни дьүүллэhии

	
	
	Yлэни сырдатыы, санаа атастаhыы. Холобур,
-«Туу-хаах» кэпсээңңэ хаhааңңы кэм көстөрүй? Ол кэм алдьархайын сиhилии кэпсээ. Аҕа дойду сэриитин кэмигэр эр дьон бары фроңңа барбыттара, тыылга дьахталлар, оҕолор уонна кырдьаҕастар хаалан күүстээх үлэни көрсүбүттэрэ. Аччыктааhын буолбута, ыарахан уонна кытаанах кэмнэр эбит. Мин хос  эбэм оччолорго 14 саастаах үhү. Кини аҕатын сэриигэ атаарбыт. Биэрэккэ наhаа элбэх киhи мустубут уонна ытаhыы-соңоhуу ортотугар аҕатын сүтэрэ сыспыт. Аҕата сэрииттэн төннүбэтэх.
Сөбүлээбит эппиэттэн биирдии-иккилии (тылы) этиини бэйэҕэ бэлиэтэнэллэр, суруналлар. Тылынан эмиэ буолуон сөп. 

	9
	Эбии информация
	Слайд - 4
Суруйааччы олоҕуттан хаартыскалардаах

Слайд - 5

Ыкка аналлаах пааматынньыктар
	Эбии информацията.

1. Суруйааччы туhунан кылгастык. 

Саха народнай суруйааччыта Василий Васильев-Харысхал Амма улууhуттан төрүттээх. Оскуола кэнниттэн бастаан совхозка трактористаабыт. СГУ-ты 1974 сыллаахха бүтэрбит. «Кыым» хаhыат корреспонденынан үлэлээбит. Онтон билигин «Саха сирэ» хаhыат корреспондена. Харысхал бэйэтин айар үлэтигэр сэрии кэмигэр тыыл үлэhиттэрин олохторун көрдөрөр. Драматург уонна прозаик. «Аммаҕа саас этэ», «Далекая, близкая война» драмалара араас литературнай күрэхтэргэ бириэмийэлэммиттэрэ. Кэпсээннэрэ, сэhэннэрэ, очеркалара ордук «Чолбон» сурунаалга бэчээттэнэллэр.
2. 
- Аан дойдуга ыкка анаан туруоруллубут пааматынньыктар.

- Ыт - Ийэ дойду, Киhи аймах көмүскэлигэр.

Оҕолортон төһө билэллэрин ыйытар. Ситэрэр.  
	2-с эбии информацияҕа эппиэт биэрэллэр.

-Аан дойдуга ыкка анаан туруоруллубут пааматынньыктар.

 -Ыт - Ийэ дойду, Киhи аймах көмүскэлигэр.

Төһө билэллэринэн эппиэттэһэллэр. 
Холобур, Аан дойдуга ыкка аналлаах пааматынньык элбэх. Ыт киhиэхэ бэриниилээҕин уонна эрэллээх доҕор буоларын бэлиэтээн, махталларын биллэрэн, өйдөбүнньүк пааматынньыгы туруораллара.

	10
	Айар үлэҕэ көҕүлээһин
	Слайд - 6-7
Урукку оҕолор үлэлэрэ
	Ыйытар: 
- Ыт туһунан айар үлэҕэ ылсыаххытын баҕараҕыт?

(Ыт - уус-уран айымньыга. Араас сыллар 5 кылаас оҕолорун үлэлэрин иhитиннэрэр ордук. Билэр оҕолорун айымньыларын истэллэрэ быдан чугас).

	Ким хоһоон, кэпсээн, остуоруйа суруйуон баҕарарын иһитиннэрэллэр.

Тематын быһаарсаллар.

	11
	Уруок түмүгэ
	Слайд - 8

Уруок темата
	Ыйытар:
- Оҕолоор, биhиги ыт туhунан икки уруок кэпсэттибит. Онтон уруокпут тематын быhаара иликпит. Уруокпут тематын таhаарыахха эрэ. Эhиги туох диэн ааттыаххыт этэй? 

- Туу-хаах хорсун ыт буоларын биллибит. Ол гынан баран, Туу-хаахха били дуоскаҕа суруйбут тылларбыт барыта барсар курдуктар. Биhиги «Туу-хаах» кэпсээни ааҕан баран, ыт ханнык саамай ураты хаачыстыбатын арыйдыбытый?
- Сөп. Ыт киhи доҕоро буоларын биhиги туох көмөтүнэн арыйдыбытый?

- Ол аата бүгүңңү уруокпут темата: Ыт - киhи доҕоро (В.Е. Васильев - Харысхал «Туу-хаах» кэпсээнинэн)


	Эппиэттэр:
- Туу-хаах - хорсун ыт.

- Кини дьиңнээх доҕор. «Ыт - киhи доҕоро» диэн өс хоhооно барсар.

- Туу-хаах туhунан кэпсээнинэн.

	12.
	Дьиэҕэ сорудах.


	Слайд - 9

Талар дьиэҕэ сорудах темалара:

- Мин ытым;
- Ыт - киhи доҕоро (айар үлэ араас көрүңэ);
- Туух-хаах аатыттан кэпсээн суруйуу.


	Сорудаҕы быһаарар.
	Өйдөөбөтөхтөрүн ыйыталлар.

	13
	Сыаналаныы
	
	Ыйытар:

- Бүгүҥҥү уруокка ким хайдах үлэлээтэй? 
	Бэйэлэрэ уруокка хайдах-туох кыттыбыттарын этэллэр. Холобур,
- Мин уруогу наhаа сөбүлээтим. Хаhан да кыттыбатахпын кытынным. Урут наар истээччинэн олорор этим. Онтон билигин хайдах эрэ үлэлиэх, саңарыах санаам кэллэ. Маннык уруоктар наар буолаллара буоллар. 



Үлэ түмүгэ - айар үлэ. Ол туспа уруок. Онно көстөр - оҕо тугу ылыммыта, иэйиитэ уhуктубута. Баҕалаах оҕо айымньытын ааҕан иhитиннэрэр. Ыйытыыларга хоруйдуур. Сүбэлэри истэр, (оҕо, учуутал өттүттэн). Айар үлэҕэ хаhан да куhаҕан сыананы туруорбаппын. Аhара мөлтөх буоллаҕына, тупсаран суруйарыгар көрдөhөбүн. Сорох оҕо атыттар үлэлэрин истэ олорон, саңаттан толорон аҕаларга тылланар. Ол аата тугу эрэ өйдүүр, сыыhатын көннөрүнэр, бэйэтигэр түмүк оңостор эбит. Ону бопсубаппын, аныгыскыга аҕаларын көңүллүүбүн. 

Мастарыскыай оҕону бириэмэнэн хаарчахтаабат. Кылаас таhымыттан тутулуктаах хаhыс уруокка, ханна-хайдах кэлэн түмүктэнэрэ.
Хос быһаарыы: Бу педмастарыскыай технологиятынан үөрэтиигэ киллэрэр маҥнайгы (саҕалааһын) уруок.
